
Part generala  
 

Gruppa accumpagnanta digitalisaziun: ter-

mina l'activitad 

Il USS ha decidì da terminar la lavur da las gruppas accum-

pagnantas da la digitalisaziun. Il barat d'experientschas en-

taifer la gruppa accumpagnanta ha servì a la USS d' ina vart 

a la retschertga da datas qualitativas per sviluppar vinavant 

purschidas da furmaziun supplementara per persunas d' in-

strucziun sco er al sustegn professiunal en il sectur da me-

dias ed informatica. Da l'autra vart per fixar ulteriurs pass 

en il sectur da digitalisaziun. Davart in eventual engascha-

ment futur da gruppas da lavur da persunas d' instrucziun 

en il sectur da la digitalisaziun decida l' uffizi tenor basegn. 

Evaluaziun dal fatg "temp a disposiziun 

per l`individualisaziun" 

En il tschintgavel ciclus da la valitaziun e da la promoziun da 

scola tras l'inspecturat da scola (SB+F 2021-26) stat en il 

center la realisaziun dal plan d'instrucziun 21 dal Grischun. 

En evaluaziuns spezialisadas vegni dà in'attenziun speziala 

als roms introducids da nov tar evaluaziuns spezialisadas. 

En quest connex evaluescha l'inspecturat da scola da l'avrigl 

fin il zercladur da quest onn da scola "il temp da l'individua-

lisaziun". Per quest intent vegn frequentada en tut ils lieus 

dal stgalim secundar I mintgamai ina 3. classa en 

l'instrucziun. Ultra da quai vegnan interrogads las scolaras 

ed ils scolars, ils geniturs, las persunas d' instrucziun partici-

padas, las direcziuns da scola e singulas persunas da scola-

ziun dals manaschis d' emprendissadi. Durant la seduta dal 

quartal vegnan infurmadas detagliadamain las direcziuns da 

scola. 

 

PSI "educaziun sexuala" 

La SAPGR ha sviluppà per incumbensa da l'USS ina furma-

ziun supplementara davart il tema dal scleriment sexual. 

Questa purschida po vegnir reservada dals purtaders da la 

scola sco curs da PSI a la SAPGR per immediat. I stattan a 

disposiziun differents moduls che pon vegnir cumbinads in 

cun l'auter. Per ch'ina confruntaziun approfundada cun ils 

cuntegns saja garantida, vegn integrà per elavurar in modul 

almain in di da furmaziun supplementara. Ils accents tema-

tics e la planisaziun dals termins vegnan mess en il rom 

dals discurs da cussegliaziun da la SAPGR cun las di-

recziuns da las scolas. 

Infurmaziuns ed annunzia 

KlassenschlaGR 

Il "KlassenschGR" As spetga: Participai sco classa (4. – 9. 

stgalim da scola) tar il cumbat virtual ed As qualifitai per il 

final real a Domat ils 03 da zercladur 2024. I stattan a dis-

posiziun 14 exercizis e mintga classa decida sezza che 

scolara u scolar ch'accepta il cumbat per chattar las megl-

ras schanzas pussaivlas.   

Ulteriuras infurmaziuns 

Aria frestga per testas alertas 

Cunzunt durant ils mais d'enviern durant la perioda da stgau-

dar è in'ariaziun stinada da gronda impurtanza per la sana-

dad.  

Ina bun'aria ha in effect positiv sin la prestaziun e la concent-

raziun da las scolaras, dals scolars e da las persunas 

d'instrucziun.  

Cun las dretgas mesiras pon las scolas garantir ina buna aria 

da spazi ch'è persistenta. 

Ulteriuras infurmaziuns ed indicaziuns 

Viadi da scola en ina fortezza legendara 

dal Gottard  

Il departament d' educaziun, cultura e protecziun da l' ambi-

ent ha sustegnì cun ina contribuziun finanziala il museum 

Sasso San Gottardo a chaschun dal giubileum da 10 onns. 

Percunter è il museum s' obligà da porscher bigliets d' ent-

rada favuraivels per viadis da scola dal chantun Grischun 

per visitar las exposiziuns a Sasso San Gottardo. Sin la pa-

gina d'internet dal Sasso San Gottardo chattan ins ulteri-

uras infurmaziuns davart questa stupenta purschida. 

Infurmaziuns Sasso-San Gottardo  

La valur da l'aua 

Stgarsezza d'aua, auas grondas, access ad aua, aua virtu-

ala….. Aua è in tema impurtant. Cun numerusas dumondas, 

cun impuls d'instrucziun concrets, cun medias d'empren-

der, cun films, cun exempels pratics e cun purschidas 

scolaras gida il dossier dal tema aua da éducation21 a 

respunder la dumonda "Tge influenza ha l'aua sin il pajais e 

sia populaziun?".  

Las persunas d'instrucziun chattan pussaivladads inter-

disciplinaras per mintga stgalim da scola, per uschia pudair 

s'occupar cun lur scolaras e lur scolars en quest tema fitg 

actual. 

Dossier tematic "La valur da l'aua" 

Dossiers tematics davart la mobilitad, il 

lieu da viver e la migraziun  

Co pon ins sa mover a moda duraivla? Tge lieu da vita duain 

ins eleger? Pertge duess ins viver nua e nua auter? Questas 

e bleras autras dumondas stattan en il center dals trais dos-

siers tematics actualisads davart la mobilitad, il lieu da viver 

e la migraziun. Ina buna occasiun per discutar en 

l'instrucziun davart temas actuals sco il stil da viver e la qua-

litad da viver, l'integraziun e la convivenza sco er la midada 

dal clima e per dumandar suenter co ch'ins po influenzar la 

persistenza da nossa societad cun sia moda da viver. 

Tar ils dossiers tematics 

La frastga verda: premi da l'ambient per 

uffants e giuvenils da la Svizra orientala  

Il WWF tschertga projects d’ambient da persunas giuvnas in 

Svizra Orientala. "Der grüne Zweig" premiescha projects 

d'uffants, giuvenils e giuvens creschids davart la tematica 

da l’ambient. Il premi vegn surdà mintga duos onns da las 

secziuns dal WWF Appenzell, Glaruna, Grischun, Son Giagl 

e Turgovia, uschè er il 2024. Il premi da totalmain 7000.- 

francs serva sco stima e sco sustegn da las acziuns. Megl-

ras schanzas sin il premi da profit han engaschaments che 

s'engaschan per l'ambient. Pli innovativas e pli grondas che 

las schanzas da gudagnar èn!  

Termin d'inoltraziun: ils 03 da mars 2024 

Ulteriuras infumaziuns 

Campus da stad swch 2024 a Soloturn 

Il 133avel campus da stad interchantunal da "Scola e 

Furmaziun svizra" ha lieu dals 08 fin ils 19 da fanadur 

2024 a Soloturn. En la purschida stattan var 200 curs da 

furmaziun supplementara davart differents temas actuals e 

da la scola. Ils curs pon vegnir cudeschads online. 

Infurmaziuns ed annunzia 

 

Amicabels salids 

Chantal Marti-Müller Philipp Hugentobler 

Manadra USS  Manader dal inspecturat da scola 

 

Part regiunala 

Elecziun da Roger Vogler sco nov inspectur 

da scola  

Il departament d'educaziun, cultura e protecziun da l'am-

bient (DECA) ha elegì Roger Vogler sco nov inspectur da 

scola. El vegn a cumenzar sia plazza il 1. d'avust 2024 en ils 

districts Val dal Rain-Partenz-Tavau a Landquart sco er en il 

district Plessur-Grischun centrala Tusaun. 

Roger Vogler, annada 1972, è creschì si a Sachseln OW. El 

è magister secundar e pedagog curativ da scola ed instru-

escha dapi 25 onns en il chantun Grischun, uschia a Cazas, 

a Cuira ed a Landquart. 

Nus beneventain cordialmain Roger Vogler tar l'inspecturat 

da scola ed al giavischain in bun cumenzament en questa 

interessanta funcziun da gronda responsabladad. 

 

Termins 

Termins d'evaluaziun segund semester 2023/24 

Plan da visita per V+PS 2023/24 

Examen d'admissiun per scolas da talents  

venderdi, 09-02-2024, scola professiunala Coira 

Procedura d'admissiun 

Decisiun d'assegnaziun definitiva: me. 15-04-24  

Giudicament da la protesta: ma. 28-05 / me. 29-05-24 

Nus supplitgain urgentamain las persunas d’instrucziun da 

las 6. classas da betg planisar durant quests dus dis 

occurrenzas da scola. 

Occurrenza d'infurmaziun per cussegls da scola  

gievgia, 6 da zarcladur 2024, 19.00 – 21.00 

Cordials salids 

Team da l'inspecturat da scola Plessur-Grischun central: 

Christina Nigg (manadra dal district), Damian Dosch,  

Denise Jubin, Daniela Zanelli ed  

Elisabeth Caluori (secretariat)  

